
Дел 1: Почетна проценка на влијанието на регулативата и планирање на работата

(забелешка: овој дел е јавен и ќе се објави во Единствениот електронскиот регистар на прописи)

А. Почетна проценка на влијанието на регулативата

Кои се главните проблеми?  


Заради подобрување на квалитетот на воспитно образовните процес во основните и средните училишта постои потреба за воведување на странски квалитетни учебници, особено во делот на природните науки. За таа цел, а по направена стручна анализа на квалитетот на учебниците кои се употребуваат во неколку земји членки на Европската унија, се оцени дека треба да се даде можност за употреба на учебници од Издавачката куќа на Универзитетот Кембриџ ( Cambridge University Press) поради долгогодишната традиција на квалитетно образование и квалитетни учебници во Обединетото Кралство. Од тие причини се пристапи кон воведување на законски основ за воведување на адаптирани странски учебници Издавачката куќа на Универзитетот Кембриџ (Cambridge University Press) во основното и средното образование во Република Македонија.

Од аспект на примена на овој закон во праксата потребно е норамативно да се доуредат одредени одредби во законот како: Министерство за образование  и наука да може да  откупи  потребен број на одобрени учебници по странски јазици (адаптирани и преведени) од Издавачката куќа на Универзитетот Кембриџ ( Cambridge University Press), како и постапката за нивно одобрување.
1.Кои се можните решенија (опции)? Кои регулаторни или нерегулаторни мерки би можеле да се разгледаат?

Со член 1 се додава нов став 2 на членот 5 со кој се уредува дека за наставните предмети за кои се употребуваат адаптирани учебници од странство, може да се одобрат до три учебници, од кои еден Министерството за образование и наука  го набавува за употреба.
Со членот 2 се додава нов член 5-а со кој се регулира дека во основното и средното образование за наставните предмети може да се употребуваат соодветни адаптирани учебници од Издавачката куќа на Универзитетот Кембриџ ( Cambridge University Press), преведени на јазиците на кои се изведува наставата во Република Македонија.

Со член 3 се врши изменување на членот 13-а со кои се регулира постапката и процедурите за донесување, давање мислење, рецензирање, давање одобрение и склучување договор со издавачот на учебникот адаптиран од странство.

Со членот 4 се менува членот 17 став 27 од законот во насока дека одобрениот одобрен учебник од странство се внесува во каталогот на одобрени учебници.

Со членот 5 се овластува Законодавно-правната комисија на Собранието на Република Македонија да утврди пречистен текст на Законот за учебници за основно и средно образование.
Со членот 6 се уредува влегувањето во сила на овој закон.

2.Кои се засегнатите страни кои ќе бидат вклучени во процесот на проценка на влијанието на регулативата?

Министерството за образование и наука, Педагошка служба, основните училишта, општините и Градот Скопје, Секретаријатот за законодавство, Министерството за финансии.
Б. Планирање на потребната работа за проценка на влијанието на регулативата

1. Кои информации и податоци се веќе достапни? 

Материјали од направените анализи на квалитетот на учебниците кои се употребуваат во основното и средното образование во неколку земји членки на Европската Унија.
2. Кои дополнителни информации и податоци треба да се соберат? 

/
3. Кој тип и ниво на проценка е потребно (Иницијална или Комплетна проценка на влијание на регулативата - принцип на пропорционална анализа)?

Потребна е  Иницијална проценка на влијание на регулативата.
4. Дали ќе се формира меѓуресорска работна група за спроведување на проценка на влијание на регулативата и кои институции ќе се вклучат?

Во работната група формирана од министерот за образование и наука учествуваа претставници од Министерството за образование и наука и Педагошка служба.
Дел 2: Подетално планирање, вклучително со време и ресурси

(забелешка: овој дел е за интерна употреба на Владата на Република Македонија)

В. Временска рамка

1. Кога ќе започнат активностите за проценка на влијанијата на регулативата?

Активностите за проценка на влијанието на регулативата се започнати од октомври 2012 година, кога е направена анализа на квалитетот на учебниците кои се употребуваат во основното и средното образование во неколку земји членки на Европската Унија.
2. Ако се планира вклучување на надворешни консултанти (на пример за аналитички студии, собирање на информации, итн.), која е временската рамка предвидена за процесот на набавка и договарање?

не се планирани ангажирања на надворешни експерти
3. Кога предлог законот и проценката на влијанието на регулативата ќе бидат поднесени до Генералниот секретаријат?

јули, 2013
Г. Ресурси

1. Кои се планираните човечки и/или финансиски ресурси за спроведување на проценката на влијанието на регулативата и финализирање на предлог законот ? 


Предлог на Закон за изменување и дополнување на Законот за учебници за основно и средно образование не предизвикува фискални импликации.

